
ՏԵՂԵԿԱՆՔ-ՀԻՄՆԱՎՈՐՈՒՄ

Ընթացիկ իրավիճակը և իրավական ակտի ընդունման անհրաժեշտությունը
	«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու ու Հայաստանի Հանրապետության ազգային անվտանգության ծառայությանը գումար հատկացնելու մասին Կառավարության որոշման նախագծի ընդունումը պայմանավորված է ՀՀ ազգային անվտանգության ծառայության բնականոն գործունեության ապահովման համար ազգային անվտանգության համակարգի ստորաբաժանումների վարչական շենքերի կառուցման անհրաժեշտությամբ: 
	Առաջարկվող կարգավորման բնույթը
[bookmark: _GoBack]Նախագծով առաջարկվում է Հայաստանի Հանրապետության ազգային անվտանգության ծառայությանը 2021 թվականի պետական բյուջեով նախատեսված ՀՀ կառավարության պահուստային ֆոնդից հատկացնել գումար ՀՀ ազգային անվտանգության ծառայության բնականոն գործունեության համար` համապատասխան ապրանքների և ծառայությունների ձեռքբերման նպատակով: Շինարարական աշխատանքները նախատեսվում է իրականացնել «ՀՄԱ» գնման ձևով Կառավարության 2017 թվականի մայիսի 4-ի  N 526-Ն որոշմամբ հաստատված «Գնումների գործընթացի կազմակերպման» կարգի 23-րդ կետի 5-րդ ենթակետի «բ» պարբերության համաձայն՝ պետության կարիքների համար գնումների դեպքում Հայաստանի Հանրապետության կառավարության կողմից անհետաձգելի համարված այլ դեպքերում:
Նախագծի ընդունումից հետո 2021 թվականի համար ՀՀ պետական բյուջեից ՀՀ ազգային անվտանգության ծառայությանը կպահանջվի լրացուցիչ հատկացնել 2,435.201.6 հազ.               դրամ: 


Ակնկալվող արդյունքը
Նախագծի ընդունման արդյունքում 2021 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2,435.201.6 հազ. դրամ կհատկացվի Հայաստանի Հանրապետության ազգային անվտանգության ծառայությանը, որի արդյունքում առավել արդյունավետ կիրականացվեն ծառայության առջև դրված խնդիրների լուծման աշխատանքները: 

Ազգային անվտանգության ծառայություն
